
ᐱᓕᕆᐊᑉ ᒥᒃᓵᓄᑦ ᓇᐃᓈᖅᓯᒪᔪᖅ 

Viridis Mining & Minerals ᕿᓂᖅᓴᐃᓂᕐᒧᑦ ᑲᒻᐸᓂᐅᔪᖅ ᐋᔅᑐᕇᓕᐊᔭᒥᑦ,  ᐱᓕᕆᐊᖃᖅᖢᑎᒃ ᑕᒪᐃᓐᓂᑦ ᑲᓇᑕᒥᑦ 

ᐊᒻᒪᓗ ᐋᔅᑐᕇᓕᔭᒥᑦ. ᑲᓇᑕᒥᑦ ᐱᓕᕆᐊᖓᑦ ᑕᐃᔭᐅᔪᖅ ᓂᒋᐊᓂᑦ ᕿᑎᕐᒥᐅᑦ ᒎᓗᒧᑦ ᐱᓕᕆᐊᖅ-ᒥᑦ, ᕿᑎᕐᒥᐅᓃᑦᑐᖅ 

ᓄᓇᕗᒻᒥᑦ, ᖃᓂᑕᖓᓂᑦ ᓘᐱᓐ ᐅᔭᕋᒃᑕᕆᐊᑉ, Contwoyto ᑕᓯᐅᑉ ᐊᒻᒪᓗ Back River ᐱᓕᕆᐊᑉ.  

 

ᐱᓕᕆᐊᕐᒥᑦ ᐃᓚᐅᔪᑦ 7 ᐱᒋᔭᐅᔪᑦ ᓯᐊᒻᒪᒃᓯᒪᑉᓗᑎᒃ ᖃᓂᑕᖓᓂᑦ 11,000 ᕼᐃᒃᑎᐅᔅᓂᑦ ᓄᓇᐅᑉ ᐊᖏᑎᒋᓂᖓ. 

ᐱᒋᔭᐅᔪᑦ ᖃᐅᔨᓴᖅᑕᐅᓚᐅᖅᑐᑦ ᓄᖑᑉᐸᓪᓕᐊᓂᖓᓂᑦ 1980-ᖏᓐᓂᑦ, 1990-ᖏᓐᓂᑦ ᐊᒻᒪᓗᒃᑲᓐᓂᖅ 2021-ᒥᑦ. 

ᐃᑰᑕᐃᓚᐅᖅᑐᑦ ᐊᒻᒪᓗ ᓄᓇᓕᐊᓛᖃᖅᖢᓂ ᐃᐊᔅᑯ ᑕᓯᕐᒥᑦ. ᑕᒪᓗᒃᑖᕐᓚᒃ ᐱᒋᔭᐅᔪᑦ ᒐᕙᒪᑐᖃᒃᑯᑦ ᓄᓇᖁᑎᒋᔭᖏᑦ; 

ᐊᑕᐅᓯᖅ ᐱᒋᔭᐅᔪᖅ ᐃᓄᖕᓄᑦ ᓇᖕᒥᓂᕆᔭᐅᔪᑦ ᓄᓇᐅᑉᓗᓂ.  

 

Viridis-ᑯᑦ ᐱᓕᕆᖃᑎᖃᖅᑐᑦ ᓄᓇᓕᖕᒥᑦ ᕿᓂᖅᓴᐃᓂᕐᒧᑦ ᑳᓐᑐᕌᒃᖃᖅᑐᒥᑦ, Aurora Geosciences Ltd.-ᑯᓐᓂᑦ, 

ᐸᕐᓇᐃᕙᓪᓕᐊᑉᓗᑎᒃ ᐊᒻᒪᓗ ᕿᓂᖅᓴᐃᓂᐊᕐᓗᑎᒃ ᐱᒋᔭᐅᔪᓗᒃᑖᓂᒃ. ᐱᒋᐊᓵᕐᓂᖓᓂᑦ ᐅᐱᕐᖔᖅ 2023-ᒥᑦ, Viridis-

ᑯᑦ ᐋᖅᕿᒃᓯᔪᒪᔪᑦ ᐊᑐᖅᑕᐅᓚᐅᐱᓪᓚᖃᑦᑕᕐᓂᐊᖅᑐᒥᑦ ᑐᐲᑦ ᑕᖕᒫᕐᕕᖕᒥᑦ ᐊᒻᒪᓗ ᐃᑰᑕᐃᓗᑎᒃ, 

ᓄᓇᙳᐊᓕᐅᕆᓗᑎᒃ, ᐆᒃᑐᕋᐃᓗᑎᒡᓗ, ᐊᒻᒪᓗ ᖃᐅᔨᓴᐃᓗᑎᒃ ᐃᔭᖅᖃᓂᒃ ᖃᖓᑕᓲᒥᒃ ᐊᑐᕐᓗᑎᒃ 

ᖁᓕᒥᒎᓕᖕᒥᓪᓘᓐᓃᑦ.  

 

ᓄᓇᓕᐊᓛᖅ ᒥᑭᔫᓂᐊᖅᑐᖅ ᐱᒋᐊᓵᕐᓂᖓᓂᑦ, 25-ᓂᒃ ᐃᓄᖃᕐᓗᓂ. ᐱᓕᕆᐊᖅ ᐱᐊᓂᑦᑎᐊᕐᓂᖃᖅᐸᑦ, ᓄᓇᓕᐊᓛᖅ 

ᐊᖏᒡᓕᒋᐊᑐᐃᓐᓇᕆᐊᖃᖅᑐᖅ ᖃᑉᓯᐊᕐᔪᖕᓄᑦ ᐅᑭᐅᓄᑦ ᐃᓂᖃᕐᓗᓂ 50-60 ᐃᓄᖕᓂᑦ ᐱᓕᕆᐊᒃᓴᒃᑲᓐᓂᕐᓂᒃ 

ᐱᓕᕆᓂᐊᕐᓗᑎᒃ. ᐃᓚᖏᑦ ᐱᓕᕆᕝᕕᐅᔪᑦ ᐅᖓᓯᒌᒃᑑᑕᐅᓂᖏᓐᓄᑦ, ᐃᓚᖏᑦ ᐱᓕᕆᔩᑦ ᒥᑭᔪᒥᑦ 

ᑐᐱᕐᓃᖃᑦᑕᕐᓂᐊᖅᑐᒃᓴᐅᔪᑦ ᖃᑉᓯᐊᕐᔪᖕᓄᑦ ᐅᓐᓄᖕᓄᑦ ᓄᓇᓕᐊᓛᒧᑦ ᐅᑎᖅᖄᖅᑎᓐᓇᒋᑦ.  

 

ᐱᓕᕆᔩᑦ ᐃᖏᕐᕋᔭᖃᑦᑕᕐᓂᐊᖅᑐᑦ ᑕᐃᑯᖓ ᐅᑎᒧᓪᓗ ᓄᓇᓕᐊᓛᒧᑦ ᒥᑭᔪᒥᒃ ᑎᖕᒥᓲᒥᒃ ᐊᑐᕐᓗᑎᒃ, ᐊᒻᒪᓗ ᑕᐃᑯᖓ 

ᐱᓕᕆᕝᕕᐅᔪᓂᑦ ᖁᓕᒥᒎᓕᒃᑯᑦ. ᐅᑭᐅᒃᑯᑦ ᐱᓕᕆᔩᑦ ᐃᖏᕐᕋᔭᖃᑦᑕᕐᓂᐊᖅᑐᒃᓴᐅᔪᑦ ᓯᑭᑑᒃᑯᑦ. ᐅᑭᐅᒃᑯᑦ 

ᐊᑉᖁᑎᓕᐅᖅᐸᑕ ᓘᐱᓐ ᐅᔭᕋᒃᑕᕆᐊᕐᒧᑦ, ᐱᖁᑏᑦ ᐊᒡᔭᖅᑕᐅᑐᐃᓐᓇᕆᐊᖃᖅᑐᑦ ᐅᑭᐅᒃᑯᑦ ᐊᑉᖁᑎᒃᑯᑦ ᓄᓇᓕᐊᓛᒧᑦ 

ᓄᓇᒃᑰᕈᑎᕐᔪᐊᕐᒥᒃ ᐊᑐᕐᓗᑎᒃ.  

 

ᓄᓇᓕᐊᓛᖅ ᐊᒻᒪᓗ ᖃᓄᐃᓕᐅᕐᓂᐅᔪᑦᓄᓇᒥᑦ ᐊᔾᔨᒌᙱᑦᑐᓂᒃ ᖃᖓᒃᑰᖃᑦᑕᕐᓂᐊᖅᑐᑦ ᐅᑭᐅᑉ ᐃᓗᐊᓂ, ᒪᓕᒡᓗᒍ 

ᓯᓚ ᐊᒻᒪᓗ ᑐᒃᑐᐃᑦ ᐊᑐᖃᑦᑕᕐᓂᕆᔭᖓ ᐃᓂᐅᔪᖅ. ᐃᓱᐊᓂᑦ ᐱᓕᕆᓂᐅᑉ, ᑐᐱᓗᒃᑖᑦ ᐊᒻᒪᓗ ᐱᖁᑏᑦ 

ᐲᖅᑕᐅᓂᐊᖅᑐᑦ ᓄᓇᒥᑦ.  

 

ᐊᑐᕐᓗᑎᒃ ᑐᕌᖓᔪᒧᑦ ᐊᐅᓚᑦᑎᔨᒥᒃ ᐅᐊᖕᓇᒦᑦᑐᒥᑦ, Viridis-ᑯᑦ ᓂᕆᐅᒃᑐᑦ ᓄᓇᓕᖕᒥᐅᓂᒃ 

ᐱᓕᕆᔨᑖᖅᑐᕐᓂᐊᕐᓂᖏᓐᓄᑦ ᐊᒻᒪᓗ ᑳᓐᑐᕌᒃᑎᑦᑎᓗᑎᒃ ᐊᔪᕐᓇᙱᒃᑳᖓᑦ.  

ᐊᔾᔨ 1. ᕿᑎᕐᒥᐅᑦ ᒎᓗᒧᑦ ᐱᓕᕆᐊᖅ, ᕿᑎᕐᒥᐅᑦ, ᓄᓇᕗᑦ 


